
కలయజూసెను,కల్లనిజములు 

కలకజెందిన మనసులోపల 

మెల్లమెల్లన పూర్వజ్ఞానం 

      బల్లుకొని పొడమ ! 



“యేడి జాలకు డేది యశ్వం

బేడు లేన్నో గడిచె” ననె నృపు 

“డేడు నిమిషము లేవి ప్రభువా!”

      యనిరి తనభృత్యుల్!



కలదు లేదను రెండు భ్రాంతుల 

కలయగూర్చుకు బుద్ది బలమున 

కాలమహిమకు వెరగుజెందుచు

      లవణుడిట్లనియెన్



ఏడు నిమిషము లేడులాయెనొ? 

యేడు నిమిషములందు యిమిడెనొ 

యేడులెన్నో? యింతలంతలు

     చింత చేయునొకో!



యెక్కెనట వొక మాయగుఱ్ఱం 

బొక్క నరపతి మనసు నిలవక; 

యెక్కినంతనె పరవశంబై

     యెగసె నది యెటకో!



కన్ను మిన్నును కనని జవమున 

కాననంబులు గడిచి యెన్నో, 

యెన్న జీవం బొక్కటేనియు 

     లేని మరుభూమిన్






గురుజాడలు

		 ఈ పేజీలో చివరి మార్పు 26 ఆగస్టు 2019న 00:40కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

